
	1.
	«Թրանսփարենսի Ինթերնեշնլ հակակոռուպցիոն կենտրոն» ՀԿ
Բաց հասարակության  հիմնարդամներ- Հայաստան


	1. Մեր կարծիքով, որը նաև բխում է ներկա Խորհրդի արդեն 1.5 տարվա գործունեության վերլուծությունից, Խորհուրդը պետք է լինի ոչ թե խորհրդակցական, այլ նորմատիվ իրավական բնույթի որոշումներ կայացնող անկախ մարմին: Այդ դեպքում, կբարձրանա և՛ Խորհրդի հեղինակությունը, և՛ հնարավոր կլինի ավելի առարկայական դարձնել նրա գործունեությունը:
	Չի ընդունվել 


	  Ներկայումս ՀՀ արդարադատության նախարարության կողմից մշակվել է միասնական հակակոռուպցիոն մարմին ստեղծելու վերաբերյալ օրենսդրական փոփոխությունների փաթեթ, որով հակակոռուպցիոն մարմնին կվերապահվի նորմատիվ իրակավական ակտեր ընդունելու լիազորություն: Միաժամանակ, Կոռուպցիայի դեմ պայքարի խորհուրդը հանդիսանում է հակակոռուպցիոն քաղաքականությանը վերաբերող կարևորագույն հարցերը քննարկելու հարթակ: Ուստի, առավել նպատակահարմար է, որպեսզի Կոռուպցիայի դեմ պայքարի խորհուրդը հանդիսանա խորհրդակցական մարմին:


	
	
	2. Կոռուպցիայի դեմ արդյունավետ պայքար հնարավոր չէ, եթե դրա պատասխանատուն միայն իշխանության գործադիր մարմինն է (կառավարությունը): Հետևաբար Խորհրդում պետք է պարտադիր կերպով (և ոչ թե համաձայնությամբ) ներկայացված լինեն իշխանության բոլոր երեք ճյուղերի, ինչպես նաև հակակոռուպցիոն գործառույթներ ունեցող անկախ մարմինների՝ Բարձրաստիճան պաշտոնատար անձանց էթիկայի հանձնաժողովի,  ՀՀ գլխավոր դատախազության, ՀՔԾ-ի, ՏՄՊՊՀ-ի, Վերահսկիչ պալատի, ՄԻՊ-ի և այլն, ներկայացուցիչները: Կարելի է նաև առաջարկել, որ Խորհուրդն ունենա երեք համանախագահ, որոնք իշխանության երեք ճյուղերի բարձրագույն պաշտոնատար անձինք են (վարչապետ, ԱԺ նախագահ և Վճռաբեկ դատարանի նախագահ):  


	Ընդունվել է մասնակի
 
	ՀՀ կառավարության 2015 թվականի փետրվարի 19-ի «Կոռուպցիայի դեմ պայքարի խորհուրդ և փորձագիտական հանձնախումբ ստեղծելու, խորհրդի կազմը, խորհրդի, փորձագիտական հանձնախմբի և Հայաստանի Հանրապետության կառավարության աշխատակազմի հակակոռուպցիոն ծրագրերի մոնիթորինգի բաժնի գործունեության կարգը հաստատելու մասին» թիվ 165-Ն որոշման 1-ին հավելվածով սահմանվել է կոռուպցիայի դեմ պայքարի խորհրդի կազմը: Ընդ որում, Խորհրդի կազմում կառավարության ներկայացուցիչներից բացի ընդգրկված են նաև հակակոռուպցիոն գործառույթներ իրականացնող  անկախ մարմինների ներկայացուցիչներ (Հայաստանի Հանրապետության գլխավոր դատախազ , Բարձրաստիճան պաշտոնատար անձանց էթիկայի հանձնաժողովի նախագահ), օրենսդիր մարմնի ներկայացուցիչներ (ՀՀ Ազգային ժողովի ընդդիմադիր խմբակցություններից մեկական ներկայացուցիչ), ինչպես նաև Հանրային խորհրդի նախագահը, Հայաստանի համայնքների միության մեկ ներկայացուցիչ, քաղաքացիական հասարակության երկու ներկայացուցիչ:  
Ինչ վերաբերում է անկախ մարմինների՝ Խորհրդում կազմում պարտադիր կերպով (և ոչ թե համաձայնությամբ) ընդգրկվելու առաջարկությանը` հայտնում եմ, որ  «համաձայնությամբ» դրույթը զուտ տեխնիկական բնույթ է կրում, քանի որ Խորհրդի կազմը հաստատվում է ՀՀ կառավարության որոշմամբ, իսկ նշված մարմիններն անկախ են և չեն ենթարկվում ՀՀ վարչապետին: 
Խորհրդի երեք համանախագահ ունենալու առաջարկության վերաբերյալ հայտնում եմ, որ, հաշվի առնելով այն հանգամանքը, որ ՀՀ վարչապետն  է հանդիսանում հակակոռուպցիոն քաղաքականության պատասխանատու, առավել նպատակահարմար է, որ Խորհուրդը ղեկավարվի վերջինիս կողմից՝ միանձնյա:

	
	
	3. Քանի որ հակակոռուպցիոն ռազմավարության ներկա (2015-2018թթ.) միջոցառումների ծրագրով որպես առաջնահերթ ոլորտներ սահմանված են կրթությունը, առողջապահությունը, ոստիկանությունը և պետական եկամուտները, ապա, կարծում ենք, որ պարտադիր պետք է լինի այդ ոլորտների ղեկավարների (կրթության և գիտության նախարար, առողջապահության նախարար, ոստիկանապետ և Պետական եկամուտների կոմիտեի նախագահ) անդամակցումը Խորհրդին: 
	Ընդունվել է ի գիտություն 
	4 ոլորտային մարմինների ղեկավարները պարտադիր կերպով հրավիրվում են Խորհրդի նիստերի՝ ներկայացնելով զեկույցներ, բարձրացնելով ոլորտի մտահոգիչ հարցերը: Միևնույն ժամանակ վերջիններիս՝ Խորհրդի կազմում անդամի կարգավիճակով ընդգրկվելը նպատակահարմար չէ, քանի որ ոլորտները 2015-2018 թվականների հակակոռուպցիոն ռազմավարության շրջանակներում համարվում են առաջնային, սակայն հետագայում կարող են փոփոխման ենթարկվել: 

	.
	
	4. Խորհրդի անհատական կազմը և այդ կազմի ընտրության չափորոշիչները կարող են Կոռուպցիայի դեմ իշխանությունների հայտարարած պայքարի հանդեպ ձևավորվել հանրության վստահությունը և որոշ չափով փարատել իմիտացիայի վերաբերյալ կասկածները: Հետևաբար, շատ կարևոր է, որ  Խորհրդի անհատական կազմը զերծ լինի շահերի բախման, կոռուպցիոն գործարքների կամ սկանդալների մեջ ներգրավվածություններից: Առաջարկվող լուծումն այն է, որ Խորհրդի ձևավորման համար ոչ միայն հիմք ընդունվի ինստիտուցիոնալ՝ ի պաշտոնե սկզբունքը, այլ պարտադիր հաշվի առնվի կառույցի ղեկավարի վարքագծի օրինավորությունը: Այս պայմանին չբավարարելու դեպքում կառույցը պետք է ներկայացվի ոչ առաջին դեմքով:


	Չի ընդունվել


	Առաջարկությունը պատշաճ հիմնավորում չի պարունակում՝ հաշվի առնելով այն հանգամանքը, որ անձանց՝ շահերի բախման, կոռուպցիոն գործարքների մեջ ներգրավվածությունը պետք է օրենքով սահմանված կարգով ապացուցվի: Ինչ վերաբերում է սկանդալներում ներգրավվածությանը, կարծում ենք դա չափելի ցուցանիշ չէ և գործնականում կարող է չարաշահումների տեղիք տալ:
Միևնույն ժամանակ, կառույցների՝ առաջին դեմքով ներգրավվածությունն ապահովում է Խորհրդի կայունությունը և կայացրած որոշումների  իրագործման արդյունավետությունը: 

	
	
	5. Կոռուպցիայի դեմ պայքարը արդյունավետ կարող է լինել, երբ նրանում պետական կառույցներից բացի ներգրավված են նաև քաղաքացիական հասարակությունը և մասնավոր սեկտորը (բիզնեսը): Վերջիններիս ներկայացուցիչները Խորհրդում պետք է ներկայացված լինեն միայն դիտորդի կարգավիճակով: Բայց դա չպետք է բացառի նաև բոլոր մյուս շահագրգիռ ՀԿ-ներին մասնակից լինելու և տեսակետներ հայտնելու գործընթացների վերաբերյալ, հետևաբար, նրանց պետք է հնարավորություն տրվի առաջարկներ ներկայացնելու և մասնակցելու Խորհրդի բաց նիստերին: Կարելի քննարկել նաև Խորհրդի աշխատանքներում դիտորդի կամ հրավիրյալի կարգավիճակով Հայաստանում գործող այն միջազգային կազմակերպությունների ներկայացուցիչների ներգրավումը, ովքեր ցուցաբերում են աջակցություն կոռուպցիայի դեմ պայքարին: 

	Ընդունվել է մասնակի 

	Ինչ վերաբերում է դիտորդի կարգավիճակին, հայտնում եմ, որ Հասարակական կազմակերպությունների մի ստվար հատված իր պատրաստակամությունն է հայտնել Կոռուպցիայի դեմ պայքարի խորհրդին անդամակցելու: Բացի այդ, Հասարակական կազմակերպությունների դերը Կոռուպցիայի դեմ պայքարի խորհրդում բարձրացնելու, հանրային հաշվետվողականությունն ապահովելու նպատակով, ինչպես նաև հաշվի առնելով այլ հասարակական կազմակերպությունների առաջարկությունները՝ որոշվել է Խորհրդի կազմում հասարակական կազմակերպությունների թիվն ընդլայնել՝ միաժամանակ ներգրավելով նաև մասնավոր (բիզնես) ոլորտի ներկայացուցիչների:

Խորհրդի աշխատանքներում Հայաստանում միջազգային կազմակերպությունների ներկայացուցիչների ներգրավվածությունն ապահովելու վերաբերյալ հայտնում եմ, որ  վերջիններս մշտապես հրավիրվում են Խորհրդի նիստերին:


	
	
	6. Կոռուպցիայի դեմ պայքարում ոչ պետական սեկտորների ավելի լայն ներգրավվածությանը կարող է նպաստել նաև նրանց ներգրավումը Խորհրդի Փորձագիտական հանձնախմբի աշխատանքներին: Ներգրավվածությունը ձևը կարելի է քննարկել: 
	Ընդունվել է ի գիտություն
	Առաջարկն, ըստ էության, ընդունելի է: Հստակ առաջարկի դեպքում կարելի է համատեղ քննարկել:

	2. 
	«Իրավաբանների հայկական ասոցիացիա» ՀԿ

Հայաստանի ՔՀԿ-ների հակակոռուպցիոն կոալիցիա
	1. Իրավաբանների  հայկական ասոցիացիան  և Հայաստանի ՔՀԿ-ների հակակոռուպցիոն  կոալիցիան առաջարկում են, կոռուպցիայի դեմ պայքարի խորհրդի կազմում ավելացնել քաղաքացիական  հասարակության կազմակերպությունների   ներկայացուցիչների թիվը, այն հասցնելով 5-ի:  Ընդ որում, հաշվի առնելով այն հանգամանքը,  որ Հայաստանի  ՔՀԿ-ների հակակոռուպցիոն  կոալիցիան միավորում է  ավելի քան 80 ՔՀԿ-ների,  առաջարկվում է Կոալիցիային իր համաձայնությամբ  հատկացնել 1 տեղ, իսկ մյուս 4 ՔՀԿ-ներին  ընտրել  մրցութային կարգով՝ հաստատված չափորոշիչների հիման վրա:


	Ընդունվել է
	Նախագծում սահմանվել են համապատասխան դրույթներ:

	
	
	Նպատակ ունենալով ապահովել ՔՀԿ-ների արդյունավետ մասնակցությունը  և անդամակցությունը ՀՀ կոռուպցիայի դեմ պայքարի խորհրդին,  առաջարկում ենք վերանայել Կոռուպցիայի դեմ պայքարի խորհրդի գործունեության կարգը և սահմանել ՔՀԿ-ներին  առաջադրվելիք  հետևյալ մրցութային չափանիշները.

«8.  Հասարակական կազմակերպությունները  պետք է համապատասխանեն հետևյալ չափանիշներին՝

1) կոռուպցիայի դեմ պայքարի ոլորտի առնվազն երեք տարվա գործունեության փորձ (վերջին 5 տարիների)

2) կայուն և  արդյունավետ  համագործակցության փորձ միջազգային կազմակերպությունների հետ սույն կետի 1-ին ենթակետում նշված ոլորտի  համար,

3)  միջազգային կառույցների հետ և (կամ) սեփական նախաձեռնությամբ  վերը նշված ոլորտին  վերաբերող իրականացրած առնվազն 2 ծրագրերի վերաբերյալ տեղեկատվություն,

4) միջազգային կառույցների հետ իրականացված  ծրագրերի  արդյունավետության  վերաբերյալ գործընկեր կազմակերպության դրական եզրակացություն (գնահատական)

5) Հասարակական կազմակերպության կանոնադրությամբ պետք է ամրագրված լինի  կազմակերպության հակակոռուպցիոն գործունեությամբ զբաղվելը»


	Ընդունվել է
	Նախագծում սահմանվել են առաջարկվող  դրույթները:


1

